
ᐱᒋᐊᕐᓂᖓ 
ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᑕᐃᒪᐃᑦᑕᕆᐊᖃᖅᑎᑕᐅᕙᒃᐳᖅ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ1ᒪᓕᒐᓕᐊᖑᓯᒪᔪᑦ ᓄᓇᕗᒻᒥᐅᑦ ᑎᐹᖕᒧᑦ 
ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖓᓂ.  ᑖᓐᓇ ᐅᓂᒃᑳᖅ ᓇᐃᓈᖅᓯᒪᔪᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓇᓱᒃᑕᖓᓂ ᒪᓕᑦᑎᐊᕐᓗᒍ, ᐊᑐᓕᖅᑎᓪᓗᒍ, ᐃᓕᓐᓂᐊᖅᑎᓪᓗᒋᓪᓗ ᓄᓇᕗᒻᒥᐅᑦ 
ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖓᓂ.  ᑖᓐᓇ ᐅᓂᒃᑳᖅ ᐅᑯᐊ ᐊᑯᓐᓂᖓᓐᓅᕗᖅ, 
ᐄᐳᕈ 1-ᒥᑦ ᒫᑦᓯ 31, 2020-ᒧᑦ. 
 
ᐱᓗᐊᕐᑐᒥᓪᓗ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᕚᑭᑐᓗᐊᕐᑕᐃᓕᒪᑎᑦᑎᓂᖕᒧᑦ ᐱᓕᕆᐊᒃᓴᐃᑦ, ᑎᓴᒪᓂ 
ᑐᕌᒐᕆᔭᖃᕐᐳᑦ:  
 

• ᐱᑦᑕᐃᓕᒪᑎᑦᑎᓂᖅ:  ᓄᓇᕗᒻᒥᐅᓂᑦ ᐱᒋᐊᖅᑕᐃᓕᒪᑎᑦᑎᔪᑦ ᑕᕝᕚᑭᒥᑦ; 
• ᓴᐳᔾᔨᓂᖅ:  ᓴᐳᑎᓗᒋᑦ ᓄᓇᕗᒻᒥᐅᑦ ᓇᐃᒪᓂᖕᒥᑦ ᓱᐴᖅᑐᖅᑐᒥᑦ; 
• ᑕᐃᒪᐃᑐᐃᓐᓇᕈᓐᓃᕐᑎᑦᑎᓂᖅ:  ᐃᓱᒪᓕᐅᕆᓂᖅ ᐃᓱᒪᒋᔭᓂᑦ ᑕᕝᕚᑭᑐᕐᐸᖕᓂᖕᓂᑦ 

ᐃᓱᒪᒋᔭᐅᖃᑦᑕᕈᓐᓃᕐᓗᓂ ᑕᐃᒪᐃᒻᒪᑦ ᓄᓇᕗᒻᒥ; ᐊᒻᒪᓗ  
• ᐊᑐᓗᐊᕈᓐᓃᕐᐸᓪᓕᐊᓂᖅ/ᐊᑐᙱᓐᓂᕐᓴᐅᓂᖅ: ᐊᔭᐅᖅᑐᐃᓗᑎᒃ ᐃᑲᔪᕐᓗᑎᒃᓗ ᓄᓇᕗᒻᒥᐅᓂᑦ 

ᓱᐴᖅᑐᖃᑦᑕᓗᐊᕈᒪᔪᓐᓃᕐᑐᓂᑦ ᓄᖅᑲᕈᒪᔪᓂᒡᓘᓐᓃᑦ. 
 
ᑕᕝᕚᑭᑐᓗᐊᖃᑦᑕᕐᑐᑦ ᓄᓇᕗᒻᒥ ᐃᓱᒫᓘᑕᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 2018−ᒥᑦ, ᐃᓄᖕᓄᑦ ᐅᑭᐅᓕᑦ 12 
ᐅᖓᑖᓄᓪᓗ, ᓱᐴᖅᑐᖃᑦᑕᓚᐅᕐᑐᖅ ᐊᕕᒃᑐᕐᓯᒪᔪᓂᑦ 16%−ᖑᓚᐅᕐᐳᖅ2, ᐊᔾᔨᐸᓗᖏᑦ ᑎᑎᖅᑲᐃᑦ ᓄᓇᕗᒻᒥᑦ 
ᓇᓗᓇᐃᕐᓯᓯᒪᓪᓗᓂ ᓱᐴᖅᑐᖃᑦᑕᕐᑐᑦ 74%−ᖑᓪᓗᑎᒃ.3 ᐃᓚᖏᑦ ᓄᓇᓖᑦ ᓄᓇᕗᒻᒥᑦ ᐅᓂᒃᑳᕐᓯᒪᔪᑦ ᓱᐴᖅᑐᖃᑦᑕᖅᑐᑦ 
ᐊᒥᓲᓂᖏᓐᓂᑦ 84 ᐳᓴᓐᑎᒧᑦ. ᐊᒻᒪᒃᑲᓐᓂᖅ, 51% ᓄᓇᕗᒻᒥ ᒪᒃᑯᒃᑐᑦ ᐅᑭᐅᓕᑦ 12-19 ᓱᐴᖅᑐᖃᑦᑕᖅᑐᑦ, 
ᐅᖓᑖᓄᐊᕐᖢᓂ ᐊᕐᕕᓂᓖᖅᓱᕐᓗᒍ ᑲᓇᑕᒥᐅᓄᑦ ᖃᔅᓯᐅᓂᖏᑦ 7.7%.4 
 
ᑎᐹᒃᑐᖃᑦᑕᓗᐊᕐᑐᑦ ᐊᒃᑐᐊᓂᖃᖅᑐᑦ ᐊᔾᔨᕐᓚᖏᓐᓂ ᖁᑦᑎᒃᑐᒥ ᖃᔅᓯᐅᓂᖏᓐᓂ ᐱᕐᔪᐊᖅᑐᒥᒃ ᐋᓐᓂᐊᖃᖅᑐᑦ 
ᐋᓐᓂᐊᕈᑎᓂᒃᓗ ᓄᓇᕗᒻᒥᐅᑦ.  ᓄᓇᕗᑦ ᖁᑦᑎᓛᒥᒃ ᐳᕙᖕᒥᒍᑦ ᐃᒃᐱᖕᓇᐃᑦᑐᓕᑦ ᖃᔅᓯᐅᓂᖏᓐᓂ ᓄᓇᕐᔪᐊᒥ, ᐊᒻᒪᓗ 
ᑐᖁᖃᑦᑕᖅᑐᓄᑦ ᖃᔅᓯᐅᓂᖏᓐᓂ ᑖᔅᓱᒪᙵᑦ ᐋᓐᓂᐊᒥᑦ ᐱᖓᓱᐊᖅᑎᕐᓗᒍ ᖁᑦᑎᖕᓂᓕᒃ ᓄᓇᕗᒻᒥ ᑲᓇᑕᓕᒫᒥ.5 
ᓱᐴᖅᑐᖃᑦᑕᕐᓂᖅ ᐃᓚᒋᐊᕈᑎᖃᕐᒥᔪᖅ ᐊᑦᑕᕐᓇᖅᑐᒥᒃ ᐱᕙᓪᓕᐊᓗᓂ ᐳᕙᒃᓗᖕᓇᕐᒥ ᓱᕈᖅᓯᒪᔪᖅ 3.5−ᖏᖅᓱᕐᓗᓂ, 

 
1 ᓄᑖᖅ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐊᑐᓕᕐᑎᓪᓗᒋ ᐱᒋᐊᕐᓂᖓᓂᑦ 2020, ᑕᐅᔭᐅᕙᖕᓂᖓ 
ᐊᓯᔾᓕᓚᐅᕐᑐᖅ ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᖕᒧᑦ. ᑕᐃᔭᐅᓂᖓ ᐆᒪ ᐅᓂᒃᑳᑉ ᐊᓯᔾᔨᖅᑕᐅᓚᐅᕐᑐᖅ ᐊᔾᔨᒋᓂᐊᕐᒪᒍ. 
2 2018 ᑲᓇᑕᒥᐅᓄᑦ ᓄᓇᓕᖕᓂ ᖃᐅᔨᓴᕐᓂᖅ ᐃᓚᖃᙱᓚᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕐᓂᒃ ᐅᖃᐅᓯᖃᓕᕌᖓᒥ ᑲᓇᑕᓕᒫᒥ 
ᐊᑐᖅᑕᐅᕙᒃᑐᓂᒃ. ᑕᐃᒪᐃᑎᑦᑎᔪᖅ, ᑲᑎᖅᓱᖅᓯᒪᔪᑦ ᓄᓇᕗᒻᒧᑦ ᐱᔭᐅᔭᕆᐊᖃᖅᑐᑦ 2014−ᒥᙶᖅᑐᓂᒃ ᖃᐅᔨᓴᕈᑎᓂᒃ; ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ, ᔫᓂ 25, 2019, "ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓱᓕᔪᑦ ᑎᑎᕋᕐᕕᒃᓴᑦ - ᓱᐴᖅᑐᕐᓂᖅ, 2018." 
3 ᑖᒃᑯᐊ ᓇᐃᓴᖅᑕᐅᓯᒪᔪᑦ (74%−ᓗ 16%−ᓗ) ᐱᔭᐅᓯᒪᔫᒃ ᐊᔾᔨᒌᙱᑦᑐᓂᑦ ᓇᐃᓴᖅᑕᕕᓂᖕᓂᑦ: ᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ ᑲᓇᑕᒥ ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕐᓂᖅ, ᑖᒃᑯᐊᒃ. ᑖᒃᑯᐊ ᑲᓇᑕᒥᑦ 
ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕈᑎ ᕿᒥᕐᕈᕙᒃᑲᖢᐊᕐᖢᑎᒃ ᓱᐴᖅᑐᕐᐸᒃᑐᓂᑦ ᑲᓇᑕᒥ, ᓄᓇᕗᓪᓗ, ᐱᒋᔭᐅᔪᓂᑦ 
ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓱᓕᓂᕐᓴᓂᑦ ᖃᐅᔨᓴᕈᑎᖃᖅᐸᒃᑐᑦ. ᓲᕐᓗ, ᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓄᓇᕗᒻᒥᐅᓂᑦ ᐅᐸᒃᖢᑎᒃ ᐅᖃᐅᓯᖕᒥᓪᓗ ᓂᕈᐊᕆᔭᖃᕐᖢᑎᒃ, ᑲᓇᑕᒥᑦᓄᓇᓕᖕᓂᑦ 
ᐋᓐᓂᐊᖃᙱᓐᓂᕐᒧᑦ ᖃᐅᔨᓴᖃᑦᑕᕐᑐᓪᓕ ᐅᖃᓘᑎᒃᑯᑦ ᖃᓪᓗᓈᑐᑦ ᐅᐃᕖᑐᓪᓗ.  Lᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕈᑎᖏᑦ ᐊᔾᔨᖃᕐᒥᔪᐃᑦᑕᐅᖅ ᑭᖑᓪᓕᖅᐹᖑᓚᐅᕐᑐᒥ ᐃᓄᖕᓂᑦ ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᕈᑎᓂᑦ. 
4 ᑲᓇᑕᒥᐅᓄᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑎ, 2014.  
5ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. “2011-2012 ᑎᐹᖕᒧᑦ ᐊᐅᓚᑦᑎᓂᖅ ᐱᖁᔭᖅ ᐊᕐᕌᒍᑕᒫᖅᓯᐅᑦ 
ᐅᓂᒃᑳᖅ.” 

ᐃᓚᒋᐊᕈᑎᖃᕐᓗᓂ ᐊᑦᑕᕐᓇᖅᑐᒥᒃ ᐱᕙᓪᓕᐊᓗᓂ ᓱᕈᖅᓯᒪᔪᖅ ᐋᓐᓂᐊᒧᑦ, ᐃᓚᒋᐊᕈᑎᖃᕐᒥᓗᓂ ᐊᑦᑕᕐᓇᖅᑐᒥᒃ 
ᐃᓅᔪᓐᓃᕐᓂᕐᒧᑦ ᐅᕙ4ᓗᒃᑐᓄᑦ.6   
 
ᐱᓪᓗᒋᑦ ᑖᒃᑯᐊ ᖁᑦᑎᒃᑐᒥ ᑎᐹᒃᑐᖃᑦᑕᕐᓃᑦ ᐱᑎᑦᑎᔪᓪᓗ ᐊᒃᑑᑎᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᖃᓄᐃᙱᑦᑎᐊᕐᓂᕐᒥᒃᓗ, ᒥᒃᖠᒋᐊᖅᑎᑦᑎᓂᖅ ᑎᐹᒃᑐᖃᑦᑕᖅᑐᓂᒃ ᒥᒃᖠᒋᐊᖅᑎᑦᑎᓂᕐᓗ ᐱᐅᙱᑦᑐᓂᒃ 
ᐊᒃᑐᕈᑎᖏᓐᓂ ᐃᖅᑲᓇᐃᔭᕐᕕᖕᒧᑦ ᓯᕗᓪᓕᐅᙱᓐᓇᖅᑐᖅ, ᐊᒻᒪ ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ 
ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖓ ᐱᓪᓚᕆᐅᓪᓗᓂ ᐃᓚᒋᔭᖅ ᐋᓐᓂᐊᖃᕐᓇᙱᑦᑐᓕᕆᓂᐅᑉ 
ᖃᓄᐃᓕᐅᕈᑕᐅᔪᒪᔪᖅ ᐱᓕᕆᐊᕆᓗᒍ ᑖᓐᓇ.  
 
ᐱᓕᕆᐊᖑᓯᒪᔪ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓄᑦ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᖃᕐᓯᒪᕗᑦ ᐱᓕᕆᐊᖑᓂᖓᓂ ᑕᕚᑭᓂᑦ ᐊᐅᓚᑦᑎᓂᖅ 
ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓂ ᒪᓕᒃᑕᐅᔭᕆᐊᓕᖏᓪᓗ ᐊᑐᓕᕐᑎᑕᐅᓚᐅᕐᑎᓪᓗᒍ 2004−ᒥᑦ 2007−ᒥᓗ. 
ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓ ᓇᓗᓇᐃᔭᐃᓯᒪᔪᑦ ᐃᓗᓕᖏᓐᓂᑦ ᑕᕝᕚᑭᓂᑦ 
ᓂᐅᕕᐊᒃᓴᐅᕙᒃᑐᑦ ᓄᓇᕗᒻᒥᑦ:  ᑕᒪᐃᓐᓂᒃ ᑭᓇ ᓂᐅᕕᕈᓐᓇᖕᒪᖔᑦ, ᓂᐅᕕᐊᒃᓴᖃᕈᓐᓇᖕᒪᖔᑦ, ᓇᒥ 
ᓱᐴᖅᑐᕈᓐᓇᖕᒪᖔᑦ, ᑭᓇᒧᓪᓗ ᒪᓕᒃᑎᑦᑎᔨᐅᕙᖕᓂᖏᑦ ᒪᓕᒋᐊᓕᖕᓂᑦ. ᑕᕚᑭᓂᑦ ᐊᐅᓚᑦᑎᓂᖅ 
ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓ ᒪᕐᕉᖕᓂᒃ ᑐᙵᕕᖏᑎᒍᑦ ᑐᕌᒐᖃᖅᑐᑦ: 
 

• ᐅᔾᔨᕐᓇᖅᓯᑎᑦᑎᓗᑎᒃ ᓴᐳᔾᔨᓯᒪᓗᑎᒡᓗ ᖃᓄᐃᙱᑦᑐᓐᓇᕐᓂᖏᓐᓂᒃ ᐃᓅᑦᑎᐊᕈᓐᓇᕐᓂᖏᓐᓄᓪᓗ 
ᓄᓇᕗᒻᒥᐅᑦ ᓇᓗᙱᑦᑎᐊᕐᓂᒃᑯᑦ ᑕᒪᒃᑯᐊ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᑦ ᐃᖅᑲᓇᐃᔭᕐᕕᒋᔭᐅᕙᒃᑐᓪᓗ 
ᓱᐴᖅᑐᕐᓇᙱᒃᑲᓗᐊᕐᒪᖔᑕ; ᐊᒻᒪᓗ 

• ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᐊᑐᕈᓐᓇᕐᓂᕐᒥᒃ ᑕᕝᕚᑭᓂᒃ, ᐱᓗᐊᙳᐊᖅᖢᓂ ᒪᒃᑯᒃᑐᓄᑦ, ᐅᑯᑎᒎᓇᖅ 
ᐊᔪᖅᑎᑦᑎᓂᒃᑯᑦ ᑕᑯᒃᓴᐅᑎᑦᑎᓂᕐᒥᒃ ᓂᐅᕐᕈᑎᖃᕐᓂᕐᒥᒡᓗ ᑕᕝᕚᑭᓂᒃ. 

  
ᑕᕝᕚᑭᒧᑦ ᐊᐅᓚᑦᑎᓂᖅ ᒪᓕᒐᖏᑦ ᐱᒻᒪᕆᐅᖕᒪᑕ ᐃᓚᒋᔭᐅᓪᓗᓂ ᓄᓇᕗᑦ ᐱᕙᒌᔭᐅᑎᒃᓴᖏᓐᓂᑦ 
ᑕᕝᕚᑭᑐᓗᐊᕐᕈᓐᓃᕐᑎᑦᑎᓇᓱᒃᓗᑎᒃ. 
 
2019/20−ᒧᑦ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓄᑦ ᑐᕌᖓᔪᑦ ᐱᕙᓪᓕᐊᓯᒪᔪᑦ  
 
ᐋᖅᑭᒋᐊᖅᑕᐅᓯᒪᔪᑦ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓄᑦ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐱᒋᐊᓯᓚᐅᕐᐳᑦ ᐋᖅᑭᒋᐊᕆᓂᖕᓂᑦ ᑕᕚᑭᓂᑦ ᐊᐅᓚᑦᑎᓂᖅ 
ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓄᑦ 2018 ᐃᓱᐸᓗᐊᓂᑦ ᓴᐳᔾᔨᑦᑎᐊᕐᓂᕐᓴᐅᔪᓐᓇᖁᓪᓗᒍ ᓄᓇᕗᒻᒥᐅᑦ 
ᖃᓄᐃᙱᑦᑎᐊᕐᓂᖏᓐᓂᑦ. ᐊᖅᑭᒋᐊᖅᑕᐅᔪᒪᔪᑦ ᓴᙱᒃᑎᑉᐹᓪᓕᕈᑎᐅᓇᔭᕐᐳᑦ ᐱᖁᔭᒧᑦ ᐊᒥᓱᑎᒍ 
ᐋᖅᑭᒃᓱᖅᓯᒪᓪᓗᑎᒃᓗ ᑎᓴᒪᓂ ᐱᔾᔪᑎᖃᕐᖢᑎᒃ. ᑖᒃᑯᐊ ᐱᔾᔪᑕᐅᔪᑦ ᐊᓯᔾᔨᖅᑕᐅᔪᒪᓪᓗ ᑎᑎᕋᕐᓯᒪᕗᑦ ᐅᓇᓂ:  
 

1. ᓴᐳᑎᓗᒋᑦ ᓄᓇᕗᒻᒥᐅᑦ ᓇᐃᒪᓂᖕᒥᑦ ᓱᐴᖅᑐᖅᑐᒥᑦ;  
• ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᕿᒥᕐᕈᔪᑦ ᓴᖅᑭᑦᑎᔪᒪᓪᓗᑎᒃ ᐊᒥᓱᒐᓚᖕᓂᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᑦ ᐱᖁᑎᒋᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓱᐴᕐᑐᕐᕕᐅᔪᓐᓇᙱᓪᓗᑎᒃ. 
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᒥᕐᕈᔪᑦ ᓱᐴᖅᑐᖅᑎᑦᑎᕙᙱᓪᓗᑎᒃ ᓄᓇᓯᐅᑎᓂᑦ—ᑎᓴᒪᓕᖕᓂᓪᓗ, 

ᖃᒧᑕᐅᔭᓂᓪᓗ, ᐅᒥᐊᖕᒥᓪᓗ−ᐃᓄᒃᑕᖃᕐᑎᓪᓗᒍ ᐅᑭᐅᓖᑦ 19 ᑐᖔᓂᑦ. 

 
6ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. “2011-2012 ᑎᐹᖕᒧᑦ ᐊᐅᓚᑦᑎᓂᖅ ᐱᖁᔭᖅ ᐊᕐᕌᒍᑕᒫᖅᓯᐅᑦ 
ᐅᓂᒃᑳᖅ.” 

2. ᐱᑦᑕᐃᓕᑎᓪᓗᒋᑦ ᐃᓄᐃᑦ, ᐱᓗᐊᕐᑐᒥᑦ ᓄᑕᖅᑲᑦ ᒪᒃᑯᒃᑐᓪᓗ, ᑕᕝᕚᑭᑐᖅᑎᐅᓂᐊᖏᓪᓗᑎᒃ;  
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᒥᕐᕈᔪᑦ ᓂᐅᕐᕈᑕᐅᕙᙱᓪᓗᑎᒃ ᑕᕝᕚᑭᑦ ᑎᐱᓕᑦ ᐊᓯᖏᑦ ᑕᕝᕚᑭᒥᑦ 

ᐱᔪᒥᓇᖁᓇᒋᑦ ᑕᕝᕚᑭ, ᐱᓗᐊᕐᑐᒥᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ. 
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  ᕿᒥᕐᕈᔪᑦ ᑖᒃᑯᓂᖓ ᐊᕙᑎᑦᑎᓐᓂ 

ᐋᓐᓂᐊᖃᕐᓇᖏᑦᑐᓕᕆᔩᔨᓂᑦ−ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑎᓕᔭᐅᓯᒪᔪᑦ 
ᒪᓕᒃᑕᐅᑎᑦᑎᓂᖕᒥᑦ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ 
ᐱᖁᔭᖓᓂᑦ−ᓄᖅᑲᖅᑎᑦᑎᔪᓐᓇᕐᑐᖅ ᓂᐅᕕᕐᕕᐅᑉ ᑕᕝᕚᑭᒧᑦ ᓂᐅᕕᐊᒃᓴᖃᕈᓐᓇᐅᑎᐊᓂᒃ 
ᒪᓕᑦᑎᐊᙱᓐᓂᕐᒧᑦ, ᓲᕐᓗ ᓂᐅᕕᖅᑎᑦᑎᓗᑎᒃ ᐅᑭᐅᑭᑦᑐᓄᑦ ᐃᓕᓯᒪᑦᑎᐊᙱᓪᓗᑎᒃᓘᓐᓃᑦ ᑕᕝᕚᑭᑦ. 

3. ᓴᖅᑭᔮᖅᑎᑕᐅᓗᐊᙱᓪᓗᑎᒃ ᑕᕝᕚᑭᕈᔪᐃᑦ; ᐊᒻᒪᓗ 
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᒥᕐᕈᔪᑦ ᐊᑭᖏᓐᓂᑦ ᓴᖅᑭᔮᕐᑎᑦᑎᕙᙱᓪᓗᑎᒃ ᓂᐅᕕᕐᕕᖕᓂᑦ 

ᐅᑭᐅᑭᓗᐊᖅᑐᓄᑦ ᑕᑯᔭᐅᔪᓐᓇᖁᓇᒋᑦ.  
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᒥᕐᕈᔪᑦ ᖁᔭᓈᕐᓯᔪᒪᓪᓗᑎᒃ ᐱᔭᕆᐊᓕᒃ ᑭᒃᑯᑐᐃᓇᑦᓄᑦ−ᓵᙵᔪᑦ 

ᐋᓐᓂᐊᓂᑦ ᐃᓂᖅᑎᕆᔪᑦ ᓂᐅᕕᐊᒃᓴᖃᕆᐊᖃᙱᓐᓂᓪᓗ−ᐅᑭᐅᑭᒃᑐᓂᑦ ᓴᓂᕋᖕᒥᐅᑕ ᐃᓕᔭᐅᓯᒪᓗᑎᒃ 
ᓂᐅᕕᕐᕕᖕᓂᑦ.  

4. ᒪᓕᒐᓕᐅᕆᕙᒡᓗᑎᒃ ᓴᖅᑭᑉᐸᓪᓕᐊᕙᒃᑐᑦ. 
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᒥᕐᕈᔪᑦ ᐱᑕᑕᖃᑦᑕᖁᔨᓇᑎᒃ ᑎᐱᓖᑦ ᑕᕝᕚᑭᖃᙱᑦᑐᑦ ᐃᒪᕐᒨᕆᐊᓕᑦ 

ᓱᐴᕐᑑᑎᒧᑦ.  
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᒥᕐᕈᔪᑦ ᒪᓕᒐᓕᐅᕆᔪᒪᓪᓗᑎᒃ ᓱᐴᕐᑑᑎᐅᔮᕐᑐᓂᑦ 

(ᐅᖃᐅᓯᐅᒃᑲᓐᓂᕐᓂᐊᕐᑐᖅ ᑭᖑᓪᓕᕐᒥᑦ). 
 

ᐊᕐᕌᓂᐅᓚᐅᕐᑐᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᕋᓱᓚᐅᕐᐳᑦ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ 
ᐱᖁᔭᖓᑕ ᒥᒃᓵᓄᑦ. ᑎᑭᑕᐅᓇᓱᒃᑐ ᑐᓴᕋᓱᖕᓂᒃᑯᑦ ᑐᓴᕈᒪᓪᓗᑎᒃ ᓄᓇᕗᒻᒥᐅᓂᑦ ᐋᖅᑭᒋᐊᖅᑕᐅᔪᒪᔪᓂᑦ ᑕᕚᑭᓂᑦ 
ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓄᑦ ᑐᓴᖅᑎᑦᑎᓗᑎᒃᓗ ᐱᔾᔪᑎᖏᓐᓂᑦ, ᓂᕆᐅᒋᔭᓂᑦ, 
ᐊᒃᑐᐃᓂᐅᓇᔭᕐᑐᓂᒡᓗ ᐊᓯᔾᔨᖅᑕᐅᔪᒪᔪᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᕋᓱᓚᐅᕐᑐᑦ ᐅᐸᖃᑦᑕᕐᓂᒃᑯᑦ 
ᑐᓴᕋᓱᒃᖢᑎᒃ ᐅᖓᓯᒃᑐᒃᑯᓪᓗ (ᓲᕐᓗ ᐃᕐᖐᓐᓈᖅᑕᐅᑎᒃᑯᑦ, ᐅᖃᓘᑎᒃᑯᑦ, ᖃᕆᑕᐅᔭᒃᑯᑦ, ᓈᓚᐅᑎᒃᑯᑦ, 
ᑎᑎᕋᕐᕕᒃᓴᒃᑯᓪᓗ). ᕕᕝᕗᐊᕆᐅᑎᓪᓗ 2020, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔨᖏᑦ ᐅᖅᓱᖅᑑᒧᐊᓚᐅᕐᐳᑦ, 
ᑕᓗᕐᔪᐊᓄᓪᓗ, ᑲᖏᕐᖠᓂᖕᒧᓪᓗ, ᐃᒡᓗᓕᒑᕐᔪᖕᒧᓪᓗ. ᐱᓕᕆᖃᑎᒌᑦ ᑲᑎᒪᖃᑎᖃᓚᐅᕐᑐᑦ ᐊᔾᔨᒌᙱᑦᑐᓂ 
ᐱᖃᖃᑕᐅᔪᓂᑦ ᓄᓇᓕᓕᒫᓂᑦ ᓄᓇᓕᖕᓂᓪᓗ ᑲᑎᒪᑎᑦᑎᕙᒃᖢᑎᒃ ᑭᓯᐊᓂᓕ ᑲᖏᕐᖠᓂᖕᒥᑦ ᐋᒃᑲ. ᑐᓴᕋᓱᖃᑎᒌᑦ 
ᑐᓴᕋᓱᓚᐅᕐᒥᔪᑦ ᐊᒥᓱᒐᓚᖕᓂᑦ ᐊᓯᖏᓐᓂᑦ ᐱᓕᕆᖃᑎᒌᓂᒃᑕᐅᖅ ᐅᖓᓯᒃᑐᒃᑯᑦ ᑐᓴᕋᓱᒃᖢᑎᒃ. ᑐᓴᕋᓱᖕᓂᖕᒧᑦ 
ᐅᓂᒃᑳᖅᑕᖃᓛᕐᑐᑦ ᐅᑭᐊᒃᓵᖑᓛᖅᑐᒥᑦ 2020. ᑖᒃᑯᑎᒎᓇ ᑲᑎᒪᓂᒃᑯᑦ ᑐᓴᖅᑎᑦᑎᓂᖃᕋᔭᖅᑐᑦ ᐱᖁᔭᖅ 
ᓄᑖᕈᕆᐊᖅᑕᐅᓂᖓᓂᑦ. 
 
ᓱᐴᕐᑑᑎᐅᔮᕐᑐᓄᑦ ᐱᒋᐊᖅᑕᐅᓯᒪᔪᑦ ᐋᖅᑭᒋᐊᖅᑕᐅᓯᒪᔪᓪᓗ 
ᐊᕐᕌᓂ, ᓱᐴᕐᑑᑎᐅᔮᕐᑐᑦ ᐋᓐᓂᐊᒧᑦ ᐊᑲᐅᙱᓕᐅᕈᑎᔪᒻᒪᕆᐅᓕᓚᐅᕐᐳᑦ ᐊᒥᐊᓕᑲᑦ ᐅᐊᖕᓇᖓᓂᑦ. ᒪᕐᕉᖕᓂᒃ 
ᐃᓱᒫᓘᑎᖃᓪᓗᐊᑕᖅᑐ ᓱᐴᕐᑑᑎᐅᔮᕐᑐᓄᑦ: 
 

1. ᐱᕐᔪᐊᖑᓪᓗᓂ ᓱᓕ ᓇᓗᓇᕐᖢᓂ ᐊᑯᓂᐅᔪᒧᑦ ᐋᓐᓂᐊᕈᑕᐅᔪᓐᓇᕐᑐᑦ ᓱᐴᕐᑑᑎᐅᔮᕐᑐᑦ; ᐊᒻᒪᓗ 
2. ᐊᒥᓱᕈᖅᐸᓪᓕᐊᔪᑦ ᐊᑐᕐᐸᒃᑐᑦ ᒪᒃᑯᒃᑐᑦ. 

 
ᓱᐴᕐᑑᑎᐅᔮᕐᑐᑦ ᐅᓗᕆᐊᓇᕈᑎᕗᑦ ᐊᕐᕌᒍᒐᓴᒻᒪᕆᖕᓄᑦ ᑕᕝᕚᑭᒥᑦ ᐊᐅᓚᑦᑎᓇᓱᖕᓂᖕᓂᑦ ᐊᒥᓲᓂᖏᓐᓂᑦ 
ᑕᐃᒪᐃᑐᐃᓐᓇᕈᓐᓃᖅᑎᑦᑎᓕᕐᓗ ᓱᐴᖅᑐᖃᑦᑕᕐᓂᖕᒥᑦ ᐊᑦᑕᖕᓇᓕᕈᑕᐅᓪᓗᓂᓗ ᖃᓄᐃᙱᑦᑎᐊᕐᓂᖏᓐᓂᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ. ᑕᐃᒪᐃᑎᓪᓗᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓇᓱᐊᕐᓯᒪᕗᑦ ᓴᐳᔾᔨᓇᓱᒃᖢᑎᒃ ᓄᓇᕗᒻᒥᐅᓂᑦ 
ᓱᐴᕐᑑᑎᐅ]ᕐᑐᓂᑦ ᖃᓄᕈᓘᔭᖅ. 
 
ᓄᕕᐱᕆ 2019−ᖑᑎᓪᓗᒍ, ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᒃ ᑎᑎᕋᓚᐅᕐᓯᒪᖕᒪᑦ ᓂᐅᕕᖅᑎᒃᑯᓐᓄᑦ ᑯᐊᐸᒃᑯᓐᓄᓪᓗ 
ᓄᓇᕗᒻᒥᑦ ᐊᖓᔪᖅᑳᖃᕐᕕᖏᓐᓄᓪᓗ. ᑖᒃᑯᐊ ᑎᑎᖅᑲᐃᑦ ᓇᓗᓇᐃᔭᐃᓯᒪᔪᑦ ᐃᓱᒫᓘᑕᐅᔪᓂᑦ ᐊᑦᑕᖕᓇᕐᓂᖓᓂ 
ᓱᐴᕐᑑᑎᐅᔮᕐᑐᐃᑦ, ᐱᓗᐊᕐᑎᒥᑦ ᒫᓐᓇ ᒪᓕᒐᓕᐅᕆᓯᒪᓗᐊᙱᑎᓪᓗᒋᑦ ᐊᑐᐊᒐᖏᓐᓂᑦ. ᑎᑎᖅᑲᖅ ᓂᐅᕕᕐᕕᖕᓂᑦ 
ᓂᐅᕕᐊᒃᓴᐅᓂᖏᑦ ᓄᖅᑲᖅᑎᑕᐅᖁᓪᓗᓂᒋᑦ ᓱᐴᕐᑑᑎᐅᔮᕐᑐᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓴᖅᑭᑦᑎᓚᐅᙱᓐᓂᖏᓐᓂᑦ ᓱᐴᕐᑑᑎᐅᔮᕐᑐᓄᑦ ᒪᓕᒐᒃᓴᓂ ᓴᐳᑎᔭᐅᖁᓪᓗᒋᑦ ᐋᓐᓂᐊᖃᖅᑕᐃᓕᒪᓂᖏᑦ 
ᐊᑦᑕᖕᓇᖅᑕᐃᓕᒪᓂᖏᓪᓗ ᓄᓇᕗᒻᒥᐅᑦ. ᓂᐅᑯᖅᑎᒃᑯᑦ ᑯᐊᐸᒃᑯᓕᒫᓪᓗ ᓄᖅᑲᖅᑎᑦᑎᓚᐅᕐᑐᑦ ᓂᐅᕕᐊᒃᓴᐅᓂᖏᓐᓂᑦ 
ᓱᐴᕐᑑᑎᐅᔮᕐᑐᐃᑦ ᓄᑖᓂ ᒪᓕᒐᒃᓴᓕᐅᖅᑕᐅᓚᐅᙱᓐᓂᖏᓐᓂᑦ. 
 
ᐊᕐᕌᓂᐅᓚᐅᕐᑐᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᔪᒪᓚᐅᕐᒪᑕ ᑕᕚᑭᓂᑦ ᐊᐅᓚᑦᑎᓂᖅ 
ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓ ᐋᖅᑭᒋᐊᕆᔪᒪᓪᓗᑎᒃ ᐱᔾᔪᑎᓕᖕᓂᑦ ᓱᐴᖅᑑᑎᐅᔮᕐᑐᓄᑦ ᐊᓯᔾᔨᕐᓗᒋᑦ 
ᓴᖅᑭᑉᐸᓪᓕᐊᔪᓄᑦ ᓱᐴᕐᑑᑎᐅᔮᕐᑐᓄᑦ ᐅᓗᕆᐊᓇᕈᑕᐅᔪᑦ ᐊᑐᕐᑕᐅᕙᓪᓕᐊᓂᖏᓐᓄᓪᓗ. 2018/19−ᒥᑦ 
ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᒃ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓ 
ᐊᕐᕌᒍᓕᒫᖅᓯᐅᑎᖏᓐᓂᑦ ᐅᓂᒃᑳᒥᑦ ᑎᑎᕋᕐᓯᒪᓚᐅᕐᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᕐᖢᑎᒃ 
"ᓂᐅᕕᐊᒃᓴᖃᖃᑦᑕᖁᔨᓇᑎᒃ, ᐊᑐᖁᔨᓇᑎᒃ ᐱᕙᓪᓕᐊᑎᑕᐅᖁᔨᓇᑎᒃ ᓱᐴᕐᑑᑎᐅᔮᕐᑐᓂᑦ ᑕᐃᒫᒃ ᐊᔾᔨᐸᓗᖏᑎᒍᑦ 
ᑕᕝᕚᑭ ᒪᓕᒐᓕᐅᕐᑕᐅᕙᖕᓂᖏᑦᑐᑦ." ᑕᒪᓐᓇ ᑕᐃᒪᐃᒃᑲᓗᐊᕐᑎᓪᓗᒍ, ᓴᖅᑭᑕᐅᔪᒪᔪᖅ ᐋᖅᑭᒋᐊᕐᑕᐅᓗᓂ 
ᓱᐴᖅᑑᑎᐅᔮᕐᑐᑦ ᐃᓚᒋᐊᖅᑕᐅᓚᐅᕐᐳᑦ ᓴᖅᑭᑕᐅᓇᓱᒃᖢᑎᒃ ᑐᓴᖅᑕᐅᓚᐅᕐᑐᑦ ᓄᓇᕗᒻᒥᐅᓂᑦ ᑐᓴᕋᓱᒃᑎᓪᓗᒋᑦ. 
ᐱᓗᐊᕐᑐᒥᑦ, ᐊᓯᔾᔨᖅᑕᐅᔪᒪᔪᑦ ᒫᓐᓇ ᐃᒪᐃᑦᑐᑦ: 
 

• ᓴᖅᑭᔮᕐᑎᑕᐅᕙᙱᓪᓗᑎᒃ ᐱᕙᓪᓕᐊᑎᑕᐅᙱᓪᓗᑎᒃᓗ ᓱᐴᕐᑑᑎᐅᔮᕐᑐᑦ; 
• ᓂᐅᕕᖅᑎᑕᐅᕙᙱᓪᓗᑎᒃ ᓱᐴᕐᑑᑎᐅᔮᕐᑐᓂᑦ ᐃᓄᐃᑦ ᐅᑭᐅᓕᑦ 19 ᑐᖔᓂ. 
• ᓂᐅᕕᕐᕕᖕᓂᑦ ᓴᖅᑭᔮᕐᑎᑦᑎᕙᙱᓪᓗᑎᒃ ᓱᐴᕐᑑᑎᐅᔮᕐᑐᓂᑦ ᐱᖁᑎᓂᖕᒡᓗ ᐱᓕᕆᐊᖑᕙᙱᓪᓗᑎᒃᓗ 

ᓂᐅᕕᖅᑕᐅᓚᐅᖅᑳᕋᑎᒃ; 
• ᓂᐅᕕᐊᒃᓴᖃᖃᑦᑕᙱᓪᓗᑎᒃ ᓱᐴᕐᑑᑎᐅᔮᕐᑐᓂᑦ ᑎᐱᓕᖕᓂᑦ ᑭᓯᐊᓂ ᑕᕝᕚᑭᓕᖕᒥᑦ; ᐊᒻᒪᓗ 
• ᑭᒡᓕᖃᖅᑎᑕᐅᓗᑎᒃ ᑕᕝᕚᑭᒦᑦᑐᖅ ᐅᐃᕆᓐᓇᖅᑐᖅ ᓱᐴᕐᑑᑎᐅᔮᕐᑐᓂᑦ. 

 
ᐅᑯᐊ ᐊᓯᔾᔨᖅᑕᐅᔪᒪᔪᑦ ᑐᕌᖓᓪᓗᐊᑕᖅᑐᖅ ᒪᒃᑯᒃᑐᑦ ᐱᑦᑕᐃᓕᑎᑕᐅᓇᓱᒃᖢᑎᒃ ᓱᐴᕐᑑᑎᐅᔮᕐᑐᓂᑦ 
ᐲᓐᓇᓕᖁᓇᒋᓪᓘᓐᓃᑦ ᓱᐴᕐᑑᑎᐅᔮᕐᑐᓂᑦ ᐱᔪᒥᓇᓗᐊᕐᑎᙱᓪᓗᒋᑦ ᐅᐃᕆᓗᐊᖁᓇᒋᓪᓘᓐᓃᑦ ᓱᐴᕐᑑᑎᐅᔮᕐᑐᓂᑦ. 
 
ᐃᓕᓐᓂᐊᕐᓂᖅ, ᐱᓕᒻᒪᒃᓴᕐᓂᖅ, ᐊᑐᓕᕐᑎᑦᑎᓂᕐᓗ 
ᐊᒻᒪᓗᑦᑕᐅᖅ ᓄᑖᙳᕆᐊᕋᓱᓘᒋᑦ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓯᒪᖕᒥᔪᑦᑕᐅᖅ ᐃᓕᑦᑎᕚᓪᓕᕐᑎᑦᑎᓇᓱᒃᖢᑎᒃ ᓄᓇᕗᒻᒥᐅᓂᑦ 
ᐊᑐᕐᑕᐅᔭᕆᐊᓕᖕᓂᑦ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓂ ᖃᓄᕐᓗ 
ᓴᐳᔾᔨᓯᔪᓐᓇᖕᒪᖔᖏᑦᑕᐅᖅ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓂᑦ. 
 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᑲᑎᒪᑎᑦᑎᓚᐅᕐᐳᑦ ᐅᐸᒃᓯᒪᓪᓗᑎᓪᓗ ᐱᓕᒻᒪᒃᓴᐃᓪᓗᑎᒃ ᐊᕙᑎᑦᑎᓐᓂᑦ 
ᐋᓐᓂᐊᖃᖕᓇᙱᑦᑐᓕᕆᔨᓂᑦ, ᓄᓇᓕᖕᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᓂᑦ, ᐋᓐᓂᐊᓯᐅᑎᒻᒪᕆᖕᓂᓪᓗ 
ᓱᐴᕐᑑᑎᐅᔮᕐᑐᑦ ᓱᕐᕋᖕᓇᖅᑐᓪᓗ ᒥᒃᓵᓄᑦ. ᒪᓕᒃᖢᒋᑦ ᑐᕌᕐᕕᒋᔭᐅᔪᐃᑦ ᐃᓄᐃᑦ, ᐅᑯᐊ ᑲᑎᒪᓂᑦ ᓇᓗᓇᐃᕐᓯᓂᐅᓚᐅᕐᑐᑦ 
ᒪᓕᒐᓂᑦ ᓂᐅᕕᐊᒃᓴᖃᖕᓂᖕᒧᑦ, ᓴᖅᑭᔮᕐᑎᑦᑎᓂᖕᓄᑦ, ᒪᓂᒪᐃᓂᖕᓄᓪᓗ ᑖᒃᑯᓂᖓ, ᓄᑖᑦ ᓱᐴᕐᑐᕐᓂᖕᒧᑦ ᒪᓕᒐᑦ, ᑎᒥᒧᑦ 

ᖃᓄᐃᓕᐅᕐᐸᖕᒪᖔᖏᑦ ᓱᐴᕐᑑᑎᐅᔮᕐᑐᑦ ᓴᕐᕋᖕᓇᕐᑐᓪᓗ ᐊᑐᕐᑕᐅᕙᒃᑎᓪᓗᒋᑦ, ᖃᓄᖅ ᐊᔾᔨᒌᙱᑦᑑᑎᑎᒍᑦ 
ᐱᕙᖕᒪᖔᖏᑦ, ᐊᖏᖅᑕᐅᓯᒪᔪᓪᓗ ᐅᖃᐅᓯᒃᓴᑦ ᐊᑐᕐᑕᐅᓇᔭᕐᑐᑦ ᐅᖃᓪᓚᒃᑎᓪᓗᒋᑦ ᑭᒃᑯᑐᐃᓐᓇᖕᓄᑦ. 
ᐃᓄᖕᓄᑦ ᑐᓴᖅᑕᐅᔪᒪᓪᓗᑎᒃ, ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐊᑐᓚᐅᕐᐳᑦ ᐊᔾᔨᒌᙱᕈᓘᔭᕐᑐᓂᑦ. 
ᑕᕝᕚᑭᑐᓗᐊᕐᑕᐃᓕᒪᑎᑦᑎᓂᖕᒧᑦ ᑕᖅᑭᐊᓂᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓚᐅᕐᐳᑦ ᑭᒃᑯᑐᐃᓐᓇᖕᓄᑦ 
ᑐᓴᒐᒃᓴᓂᑦ ᒫᓐᓇ ᓱᐴᖅᑐᕐᓂᖕᒧᑦ ᒪᓕᒐᖏᓐᓂᑦ ᐅᓗᕆᐊᓇᖕᓂᖏᓪᓗ ᓱᐴᕐᑑᑎᐅᔮᕐᑐᑦ. ᒥᓂᔅᑕ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ ᓴᖅᑭᑦᑎᓚᐅᕐᒥᔪᕐᑕᐅᖅ ᐅᖃᐅᓯᒃᓴᓂᑦ ᐅᓗᕆᐊᓇᖕᓂᖓᓂᑦ ᓱᐴᕐᑑᑎᐅᔮᕐᑐᑦ. 
ᐊᕐᕌᒍᒥᑦ, ᓄᓇᕗᑦ ᒐᕙᒪᒃᑯᖏᑦᑕ ᑕᕝᕚᑭ ᑕᒫᓂ ᐃᓂᖃᙱᓚᖅ ᕙᐃᔅᐳᒃᖓᓂ ᓴᖅᑭᑦᑎᖃᑦᑕᓚᐅᕐᐳᑦ ᐱᓇᓱᐊᕈᓯᑕᒫᑦ 
ᐱᔾᔪᑎᖃᓗᐊᕐᖢᑎᒃ, ᐊᓯᖏᓐᓂᒡᓗ, ᒫᓐᓇ ᓱᐴᖅᑐᕐᓂᖕᒧᑦ ᒪᓕᒐᖏᓐᓂᑦ. ᐋᓐᓂᐊᖃᖕᓇᙱᑦᑐᓕᕆᔨᒃᑯᑦᑕᐅᖅ 
ᓴᓇᕙᓪᓕᐊᓕᓚᐅᕐᑐᑦ ᓇᐃᑦᑐᒥᑦ ᑕᕐᕆᔮᒃᓴᒥᑦ ᓇᓗᓇᐃᔭᐃᓯᒪᔪᐃᑦ ᒫᓐᓇ ᓱᐴᖅᑐᕐᓂᖕᒧᑦ ᒪᓕᒐᖏᓐᓂᑦ. 
ᓂᕆᐅᒋᔭᐅᔪᖅ ᑖᓐᓇ ᑕᕐᕆᔮᒃᓴᖅ ᓴᖅᑭᑕᐅᓛᕐᒪᑦ ᐃᓄᖕᓄᑦ ᑐᓴᒐᒃᓴᖃᕐᕕᖕᓄᑦ ᓴᖅᑭᔮᕐᑎᑕᐅᓗᓂᓗ ᓄᓇᓕᖕᓂᑦ 
ᐱᒋᐊᕐᓂᖓᓂ ᐅᑭᐊᒃᓵᖅ 2020−ᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦᑕᐅ ᓄᑖᙳᕆᐊᕆᓚᐅᖕᒥᔪᑦ ᐅᖃᐅᓯᒃᓴᑎᒃ 
ᑕᕝᕚᑭᑐᓗᐊᕐᑕᐃᓕᒪᑎᑦᑎᓂᖕᓄᑦ ᐃᓚᐅᔪᓕᒫᓄᑦ ᐃᖅᑲᓇᐃᔭᖅᑎᑦ ᑐᑭᓯᑎᑕᐅᕚᓪᓕᕐᑎᑕᐅᑎᓪᓗᒋᑦ 
ᐅᔾᔨᕈᓱᓗᐊᖁᔭᐅᓪᓗᑎᒃ ᑕᕝᕚᑭᐅᑉ ᒪᓕᒐᖏᓐᓂᑦ.  
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦᑕᐅᖅ ᓯᕗᓪᓕᐅᔾᔭᒃᓴᓕᐅᓚᐅᕐᐳᑦ ᑐᓴᖅᑎᑦᑎᓂᖕᓂᑦ ᐃᓄᖕᓂᑦ ᒫᓐᓇ ᒪᓕᒐᕆᔭᓂᑦ 
ᓄᓇᓕᖕᓄᙵᐅᑲᑕᒃᑎᓪᓗᒋᑦ. ᓴᓂᑭᓗᐊᓕᐊᕐᓯᒪᑎᓪᓗᒋᑦ, ᑕᓗᕐᔪᐊᓄᓪᓗ, ᐅᖅᓱᖅᑑᒧᓪᓗ, ᑲᖏᖅᖠᓂᖕᒧᓪᓗ, 
ᐃᒡᓗᓕᒑᕐᔪᖕᒧᓪᓗ, ᐃᖃᓗᒃᑑᑦᑎᐊᓄᓪᓗ 2019/20−ᒥᑦ, ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑲᑎᒪᖃᑎᖃᓚᐅᕐᐳᑦ 
ᐃᓕᓐᓂᐊᕐᕕᑦ ᐃᖅᑲᓇᐃᔭᕐᑎᖏᓐᓂᑦ, ᓂᐅᕕᖅᑎᑦ ᐊᐅᓚᑦᑎᔨᖏᓐᓂᑦ, ᐋᓂᐊᕕᐅᑉ ᐃᖅᑲᓇᐃᔭᖅᑎᖏᓐᓂᑦ, 
ᕼᐋᒪᓚᒃᑯᓐᓂ ᐃᖅᑲᓇᐃᔭᖅᑏᑦ ᐊᖏᔪᖅᑳᖏᓐᓂᓪᓗ ᓇᓗᓇᐃᔭᐃᓪᓗᓂ ᒫᓐᓇ ᒪᓕᒋᕆᔭᓂᑦ ᐸᔪᒃᓯᓪᓗᑎᓪᓗ ᓄᑖᓂ 
ᓱᐴᕐᑐᕐᕕᐅᔭᕆᐊᖃᙱᑦᑐᑦ ᑎᑎᖅᑲᖏᓐᓂᑦ.  
 
2019−ᒥᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓚᐅᕐᐳᑦ ᑐᒃᓯᕋᐅᑎᓂᑦ ᐊᒥᓱᓄᑦ ᐱᕙᓪᓕᐊᔪᒃᑯᑦ ᓴᖅᑭᔮᕐᑎᑕᒃᓴᓂ 
ᑐᓴᖅᑎᑦᑎᔾᔪᑕᐅᓇᔭᕐᑐᖅ ᓄᓇᕗᒻᒥᐅᓂ ᐅᐃᒍᑕᐅᓯᒪᓂᖏᓐᓂᑦ ᓱᐴᕐᑐᕐᕕᐅᔭᕆᐊᖃᙱᑦᑐᑦ ᓲᐴᖅᑐᕆᐊᖃᙱᑦᑐᓪᓗ 
ᐃᓕᓐᓂᐊᕐᕕᖕᓂᑦ ᐋᓐᓂᐊᕕᖕᓂᓪᓗ. ᓴᖅᑭᔮᕐᑎᑦᑎᖃᑦᑕᓛᕐᒥᔪᑦᑕᐅᖅ ᖃᓄᐃᒻᒪᑦ ᑖᒃᑯᐊ ᓱᐴᖅᑐᕐᓂᕐᒧᑦ ᒪᓕᒐᐃᑦ 
ᐱᒻᒪᕆᐅᓂᖏᓐᓂᑦ ᓴᐳᔾᔨᓂᖕᒥᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓂᑦ. ᑳᓐᑐᓚᒃ ᑐᓂᔭᐅᓚᐅᕐᐳᖅ ᐊᑏᒎᒃᑯᓐᓄᑦ ᒫᑦᓯ 
2020−ᒥᑦ, ᐱᓕᕆᐊᖑᓕᓚᐅᕐᖢᓂᓗ ᓴᖅᑭᔮᕐᑎᑦᑎᖃᑦᑕᖕᓂᐊᖕᓂᖏᑦ ᑕᖅᑭᔅᓴᐃᓐᓇᒥᑦ. ᓂᕆᐅᒋᔭᐅᔪᖅ 
ᓴᖅᑭᔮᕐᑎᑦᑎᖃᑦᑕᕐᓃᑦ ᓴᖅᑭᑕᐅᓛᕐᒪᑦ ᓯᕗᓪᓕᖅᐹᒥᑦ ᐃᓄᖕᓅᖓᔪᓂᑦ ᐅᖃᓕᒫᒐᓂᑦ ᐅᑭᐊᒃᓵᖅ 2020−ᒥᑦ. 
 
ᐃᓕᓐᓂᐊᕐᑎᑦᑎᓂᖕᓂᓪᓗ ᐱᓕᒻᒪᒃᓴᐃᓂᖕᓂᓪᓗ, ᑕᕝᕚᑭᓂᑦ ᓂᐅᕕᐊᒃᓴᖃᕐᓂᖕᒧᑦ ᒪᓕᒃᑕᐅᑎᑦᑎᔭᕆᐊᖃᖕᓂᖏᑦ 
ᐱᒻᒪᕆᐊᓘᓪᓗᓂ ᐃᓚᒋᔭᐅᕗᖅ ᑕᕚᑭᓂᑦ ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓂᑦ. ᐊᕐᕌᒍᑕᒫᑦ, 
ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑐᕌᒐᖃᓲᖑᕗᑦ ᒪᕐᕉᖕᓂᒃ ᖃᐅᔨᓴᖅᐸᒃᓗᑎᒃ ᑕᕝᕚᑭᓂᑦ ᓂᐅᕕᐊᒃᓴᖃᓲᓂᑦ 
ᓄᓇᕗᒻᒥᑦ. ᐅᑯᐊ ᖃᐅᔨᓴᖕᓃᑦ ᐃᓕᓐᓂᐊᕐᑎᑦᑎᔾᔪᑕᐅᕙᒃᑭᕗᑦ ᒪᓕᒃᑕᐅᔭᕆᐊᖃᖅᑐᓕᕆᖕᒪᑕ: ᐊᕙᑎᒧᑦ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᓲᖑᕗᑦ ᓂᐅᕕᕐᕕᖕᓂᑦ ᐅᔾᔨᕈᓱᑦᑎᐊᕋᓗᐊᕆᐊᒃᓴᖏᓐᓂᑦ ᒪᓕᒐᓂᑦ 
ᐃᒻᒥᓄᑦ ᐊᒃᑐᐊᔪᑦ. ᐃᓕᓐᓂᐊᕐᑎᑦᑎᓂᖅ ᐃᓚᒋᔭᐅᒻᒪᕆᐊᓗᒃᐳᖅ ᒪᓕᒃᑎᑦᑎᓂᖕᓂᑦ. ᐃᓚᖓᒍᑦ, ᐊᓯᔾᔨᕐᑕᑦ ᒪᓕᒐᖕᓂᑦ 
ᐊᓯᔾᔨᖅᐸᓪᓕᐊᕙᖕᓂᖏᓪᓗᑦ ᑕᕝᕚᑭᓂᑦ ᓂᐅᕕᐊᒃᓴᖃᓲᑦ ᑐᑭᓯᓂᕐᓗᒃᑕᐅᔪᓐᓇᑐᐃᓐᓇᕆᐊᓕᒃ. ᐃᓚᖓᒍᓪᓗ, 
ᐊᑐᓕᕐᓗᒍ ᐱᓕᕆᐊᖑᔪᖅ ᐃᓕᓐᓂᐊᕐᑎᑦᑎᔨᒧᑦ ᒪᓕᒃᑎᑦᑎᔨᐅᔪᓂᑦ, ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 
ᐱᓕᕆᖃᑎᒌᖕᓂᖃᑦᑎᐊᓲᖑᕗᑦ ᓂᐅᕕᕐᕕᖕᓂᑦ, ᒪᓕᒍᒪᑦᑎᐊᕈᑕᐅᕙᒃᖢᑎᒃ. 2019/20 ᐊᕐᕌᒍᐊᓂᑦ, ᐊᕙᑎᒧᑦ 
ᐋᓐᓂᐊᖃᖕᓇᙱᑦᑐᓕᕆᔨᑦ ᖃᐅᔨᓴᓚᐅᕐᐳᑦ 118−ᖏᕐᓱᕐᖢᑎᒃ 67 ᓂᐅᕕᕐᕕᖕᓂᑦ. ᑖᑯᓇᙵᑦ ᖃᐅᔨᓴᖅᑕᓂᑦ, 94% 
ᒪᓕᑦᑎᐊᓚᐅᕐᑐᑦ ᒪᓕᒐᖕᓂᑦ.  
 



 
 
 
 
 

 
 
6 

ᐃᓱᐊ  
ᒪᓕᒐᓕᕆᓂᖅ ᐃᓕᓐᓂᐊᕐᑎᑦᑎᓂᕐᓗ ᒪᕉᓪᓗᑎᒃ ᐃᓚᒋᔭᐅᔫᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖏᓐᓂᑦ 
ᑕᕝᕚᑭᒧᑦ ᖃᓄᐃᓗᐊᕐᑐᖃᖁᓇᒋᑦ ᓄᓇᕗᒻᒥᐅᓂ, ᑕᒪᐅᖕᒥᓪᓗ ᐱᒻᒪᕆᐅᓚᐅᕐᑐᑦ ᐊᕐᕌᓂᑦ. 2019/20−ᒥᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓐᓂᐊᑎᑦᑎᓚᐅᕐᐳᑦ ᐃᓄᖕᓂᑦ ᐱᓕᒻᒪᒃᓴᐃᓪᓗᑎᒃᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᖅᑲᓇᐃᔭᕐᑎᖏᓐᓂᑦ ᓱᐴᕐᑐᕆᐊᖃᙱᓐᓂᕐᒧᑦ ᒪᓕᒐᖕᓂᑦ ᐱᒋᐊᓕᕐᖢᑎᒃᓗ ᐋᖅᑭᒋᐊᕆᓂᖕᓂᑦ ᑕᕚᑭᓂᑦ 
ᐊᐅᓚᑦᑎᓂᖅ ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓂ ᐃᑲᔪᖅᑐᐃᓪᓗᑎᒃ ᖃᓄᐃᙱᑦᑎᐊᖕᓂᕆᔭᖕᓂᑦ 
ᓄᓇᕗᒻᒥᐅᓂᑦ. 
 
ᓄᓇᕗᑦ ᒐᕙᒪᖓ ᐱᓕᕆᐊᖃᐃᓐᓇᕈᒪᕗᑦ ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒃ ᑕᕚᑭᓂᑦ ᐊᐅᓚᑦᑎᓂᖅ 
ᓱᐴᕐᑐᕐᕕᐅᔭᕆᐊᖃᙱᑦᑐᓪᓗ ᐱᖁᔭᖓᓂ ᑎᑭᑦᑐᒪᔭᖏᓐᓂᒃ, ᑕᒪᓐᓇᓗ ᑕᓯᐅᖅᑕᐅᓗᓂ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ 
ᐊᓐᓂᕆᔭᖏᓐᓂᒃ, ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᑕᕚᑭᒥᒃ ᐊᒃᑐᐊᓂᓕᖕᓄᑦ ᐋᓐᓂᐊᖃᕐᓇᙱᑐᓕᕆᓂᕐᒥ 
ᖁᐊᖅᓵᕐᓇᖠᕈᓐᓇᖅᑐᓂᒃ ᑕᒪᐃᓐᓂᑦᑎᐊᖅ ᓄᓇᕗᒻᒥᐅᓕᒫᓂ. 

